
	2. ՀՀ ֆինանսների նախարարություն
	21.09.2022թ.

	
	N 01/8-4/16441-2022

	Ձեր 19.09.2022թ. N ԳՍ/23.1/24955-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և գնման պայմանագրում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է  «1049. Ճանապարհային ցանցի բարելավում» ծրագրի «1049. Ճանապարհային ցանցի բարելավում» ծրագրի «21001. Պետական նշանակության ավտոճանապարհների հիմնանորոգում» միջոցառման շրջանակներում մի շարք ճանապարհահատվածների մասով նախատեսված գումարների գծով իրականացնել միջեռամսյակային վերաբաշխում, հայտնում ենք հետևյալը.
	

	1.	Նախագծով առաջարկվում է 9 ամսվա կտրվածքով միջոցառման գծով նախատեսված գումարից 9,661,356.2 հազար դրամը ուղղել ՀՀ պետական բյուջեով նախատեսված ՀՀ կառավարության պահուստային ֆոնդ, որը տարվա կտրվածքով ամբողջությամբ վերականգնվում է։ Նկատի ունենալով այն հանգամանքը, որ մինչև 9 ամսվա ավարտը մնացել է ընդամենը 10 օր, ինչպես նաև այն, որ ՀՀ պետական բյուջեն աճողական է և այդ գումարներն արդեն իսկ արտացոլված են տարվա կտրվածքով նախատեսված հատկացումներում, պարզաբանման կարիք ունի նման վերաբաշխման անհրաժեշտությունը։ 
 Միաժամանակ հաշվի առնելով, որ Նախագծով առաջարկվող վերաբաշխման արդյունքում 9 ամսվա կտրվածքով նվազեցվող  գումարները ՀՀ կառավարության պահուստային ֆոնդ ուղղելու պարագայում 9 ամսվա պլանը կգերազանցի տարեկան պլանին, որի հետևանքով խնդիրներ կառաջանա թե Նախագիծը համակարգ մուտքագրելուց, թե պահուստային ֆոնդից հետագա հատկացումների մասով, առաջարկում ենք Նախագծից հանել ՀՀ կառավարության պահուստային ֆոնդը ժամանակավորապես 9 ամսում համալրելու մասը՝ աճողականությունը չխախտելու համար:
	1. Ընդունվել է ի գիտություն: Նախագիծը խմբագրվել է։

	2. Նախագծի 2-րդ կետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը երկարաձգել ԵՎՐՈԱՍՖԱԼՏ» ՓԲԸ-ի հետ 2021 թվականի սեպտեմբերի 3-ին կնքված թիվ ՏԿԵՆ-ՀԲՄԱՇՁԲ-2021/23Շ պայմանագրով աշխատանքների կատարման համար նախատեսված ժամկետը՝ կապալառուի նկատմամբ չկիրառելով տույժեր: Որպես հիմնավորում բերվում է վերգետնյա գազատարի հենասյուների տեղափոխման, ինչպես նաև ճանապարհային երթևեկության ինտեսիվ և ծանրաբեռնված լինելու պայմանների պատճառով աշխատանքների կատարման անհնարինության հանգամանքը, ինչը կարծում ենք ունի լրացուցիչ հիմնավորման կարիք, քանզի գտնում ենք, որ այդ հանգամանքը շինարարական նորմերի ապահովման տեսակետից կանխատեսելի է ինչպես պատվիրատուի համար՝ նման բնույթի և ծավալի աշխատանքներ պատվիրելիս, այնպես էլ կապալառուի, որպես իր ռիսկով ձեռնարկատիրական գործունեություն ծավալով միավորի:
	2.Ընդունվել է։ Հիմնավորումը լրացվել է։

	Միաժամանակ Նախագծի N 6 հավելվածում՝
- նշված 45231177/508 ԳՄԱ կոդով գնման առարկա գնումների էլեկտրոնային համակարգում գնումների պլանում առկա չէ, ինչով պայմանավորված՝ անհրաժեշտ է ճշտել ԳՄԱ կոդը կամ հերթական համարը,
- անհրաժեշտ է լրացնել 98111140 ԳՄԱ կոդի հերթական համարը:
	Ընդունվել է ի գիտություն։ Նախագծից 1-ին կետը և հավելվածները ամբողջությամբ հանվել են։


	ՀՀ արդարադատության նախարարություն
	

	«Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

